
dakigunaren arabera, hala ere, nik bi zuzenketa nagusi proposatuko nituzke Mitxele-
naren sailkapenean.

Lehenengo eta behin, gipuzkera eta bizkaieraren eremuan bi azentubide nagusi
bereiz ditzakegu, Mendebaldekoa eta Erdialdekoa; nahiz eta biak historikoki loturik
egon. Funtsean, Erdialdeko ereduan, azentu nagusia hitzaren bigarren silaban erot-
tzen da kasu markatugabean. Mendebaldeko sisteman, aldiz, eskuinaldetik, edo
bukaeratik, kontatuz sartzen da azentua hitz markatugabeetan.

Bigarrenik, Erdialdeko ereduan Bidasoakoa ere sartuko nuke (Txillardegik 1985
egiten duen moduan), sistema honetan ere azentu nagusia bigarren silaban erortzen
baita kasu normalean.

Bi zuzenketa hauek, beraz, erlazionatuta daude. Horretaz gain, gaurregun dauz-
kagun datuekin, azpieredu batzuk bereiz ditzakegu eredu nagusietan. Eredu nagu-
sietatik kanpo geratzen diren hizkerak ere badira.

Euskal Herriko mendebalde-erdialdeko eskualdeetan hiru sistema nagusi bereiz
ditzakegu: 1. Mendebaldekoa, 2. Erdialdekoa eta 3. Hondarribikoa eta lapurtera
zaharrarena. Hiru sistema hauek lotura historiko garbia erakusten dute eta proto-
eredu bakar baten barruan kokatu beharko genituzke, nahiz nahiko arau desberdinak
izan (cf. Mitxelena 1985: 587). Esan bezala, nire Mendebaldeko sistema, Mitxelena-
ren Lehen Saila baino askoz murriztuagoa da. Honen barnean, bi azpi-eredu bereizten
ditut: 1.1. Iparraldeko bizkaierarena (Gernika/Getxo eta Lekeitikoko azpi-azpi-ére-
duekin) eta 1.2. Zeberio/Azpeitikoa. Nire Erdialdeko eredua, berriz, nahiko zabala
da eremu geografikoaren aldetik, Bizkai, Gipuzkoa eta Nafarroako hizkera batzuk
hor sartzen direlarik. Lan honetan, hiru azpi-eredu kontuan hartzen ditut: 2.1.
Ofiatikoa, 2.2. Ekialdeko gipuzkerarena eta 2.3. Bortzerrietakoa. Esan dudanez,
eredu honen ezaugarri nagusia azentua kasu normalean bigarren silaban jartzea da.
Beraz, Elorrioko azentubidea ere azentu-eredu honen barnean kokatzen da, adibidez
(cf. Jansen 1992). Hondarribiko sistema Erdialdeko eredutik bereizten dut eta la-
purtera zaharraren azentubidearekin batu, azentua hitz-erroaren eskuinaldetik kon-
tatuz ezartzen baita hizkera hauetan.

Ekialderantzago, azentu bereizgarririk gabeko bi eredu nagusi aurkitzen ditugu:
hegoaldean, goinafarrerarena eta iparraldean, lapurtera/behenafarrerarena. Berriro,
Lapurdi-Behenafarroetako eskualdeetan erabiltzen den azentubideei buruz ez dakigu
gauza handirik. Goinafarreraren eremuan, aldiz (eta Bortzerrietako sistema alde ba-
tera utziz), eredu orokorretik aldentzen diren bi sistema aurkitzen ditugu, behintzat:
Sakanako zenbait herritan erabiltzen dena eta Imoz eta Basaburuan Ibarrak (1994)
aurkitu berri duena.

Azkenik, zubererak duen eta erronkarierak izan zuen azentubideak aurkitzen
ditugu, Ekialdeko saila osatuz.

Goazen, beraz, eredu eta azpi-eredu bakoitzaren ezaugarri nagusiak ikustera.

1.1. Mendebaldeko azentu-eredua
1.1.1. Iparraldeko bizkaiera

Ikertzaile askok ikusi duten moduan (Azkue 1923, 1931-32; Basterrechea 1974;
Rotaetxe 1978a, 1978b; Hualde 1989, 1991; Gaminde 1992, 1993), Bizkaiko ipa-

rraldean doinu-azentuzko sistema bat aurkitzen dugu. Azentu-eredu honetan badago
oinarrizko bereizketa bat hitz azentudun eta azentugabeen artean. Hitz azentuga-
beek ez daukate silaba azentudunik. Normalean, hitz azentugabeek osatutako hitz-
andanetan badago goiko tonu bat bigarren silabatik azken silabaraino (edo
_azkenaurreko silabaraino, Markinaldeko hizkeretan), eremu honen azken silaba pix-
kat altuagoa izan badaiteke ere. Hitz azentudunek, aldiz, silaba jakin batean azentu
lexikala daramate (tonu gorakada-beherakada garbi batez gauzatzen dena). Azentu-
eredu hau, Getxo eta Sopelatik Mutrikuraino hedatzen da, Bizkaiko iparralderik
(Gaminde 1993). Azentu lexikalak morfemei dagozkie. Azentu hauek ezartzeko
erabiltzen den araua kontuan hartuz, bi azpi-eredu bereiz ditzakegu, Gernika/Getxo-
koa, edo orokorra, eta Lekeitiokoa.

1.1.1.1. Gernikal Getxo

Azpi-eredu honetan, erro azentudunek, azken silaban ezezik, beste edozein sila-
batan eraman dezakete azentua: /dénbora/, /eskéla/. Atzizki azentudun gehienak
aurreazentuatzaileak dira; hau da, aurreko silabari ematen diote azentua: /gixon-"ari/
gixdnari ‘gizonei’, Jon-"en-a/ dnena. Hizkera batzuetan, atzizki azentudunek bi silaba
aurrerago ezartzen dute azentua: /esan-"go/ éango, baina bakarrik testuinguru jakin
batzuetan. Hitzak azentu lexikal bat baino gehiago badauzka, lehenengoa bakarrik
gauzatzen da: /kdnpo-'tart-"ak/ kdnpotarrak, |gixon-"an-"ari/ gixénanari ‘gizonenei’ (cf.

Hualde 1990, 1991; Hualde eta Bilbao 1992, 1993).

1.1.1.2. Lekeitio

Nahiz eta beste aspektu guztietan, Lekeitioko sistemak Gernika/Getxoko azentu-
ereduaren ezaugarri berberak izan, azentu lexikalak kokatzeko arana zeharo desber-
dina da. Lekeition, hitz azentudun guztiek azkenaurreko silaban daramate azentua.
Hau da, azentu lexikalak azkenaurreko silabara mugitzen dira. Arau hau Lekeition
eta Ondarroan aurkitzen da (cf. Hualde, Elordieta eta Elordieta 1994).

1.1.2. Zeberio/ Azpeitia

Zeberion erabiltzen den azentu sistemak orain arte ikusitako beste azentu-ere-
duekin antzekotasun nabaria du (cf. Etxebarria 1991, Hualde 1992). Badira, hala
ere, desberdintasun garrantzisuak ere. Hasteko, azentuaren gauzatze fonetikoa des-
berdina da. Bizkaiko iparraldeko hizkeretan ez bezala, ez dago tonu hedatzerik.

Morfema azentudun eta azentugabeen banaketa Gernikan edo Lekeition aurki-
tzen duguna da. Gainera, Zeberioko ereduak Gernika/Getxoko arau berbera du hitz
azentuduneran; hots, lehen azentu lexikalak irabazten du. Diferentziarik nagusiena
flexiozko morfemen azentuzko ezaugarrietan aurkitzen dugu. Bizkaiko iparraldeko
sistemetan ez bezala, hitz mugatu (flexiodun) guztiak azentudunak dira; hau da, hitz
mailako azentua jasotzen dute. Zehazkiago, flexiozko motfemek azentu eremuaren
muga markatzen dute. Azentua ez da inoiz lehen mugatzailetik eskuinaldera pasa-
tzen. Hitz-erro azentugabeekin, azentuaren kokagunea silaba kopuruaren arauera
determinatzen da: gixondri (sg), gixdnari (pl), baina mamarvéari (sg) mamdrroari (pl).
Oso antzeko sistemak Gipuzkoako mendebaldean aurkitzen dira (Hualde 1993b).

1.2. Erdialdeko azentu-eredua

Gipuzkoako eskualde handi batean, eta baita Bizkaiko eta Nafarroa Garaiko
zenbait tokitan, azentu nagusia hitzaren bigarren silaban kokatzen da kasu norma-
lean. Kasu batzuetan, aldiz, lehenbiziko silaban erortzen da. Patroi markatua sorta-
razten duten kasuak ez dira berdinak mota honetako hizkera guztietan. Hemen hiru
azpi-eredu kontuan hartuko ditugu, aurkitzen den aniztasuna agortu gabe, Ofati-
koa, ekialdeko gipuzkera deitu dezakeguna eta Bortzerrietakoa.

1.2.1. Oftati

Oifiatin, kasu markatugabean azentua bigarren silaban erortzen da: argdla, alikia,
burdifiia. Atzizkiek ez dute inolako eraginik azentuaren kokagunea determinatzeko:
abide, abddia, abidiak. Hitz batzuk, bestaldetik, azentua lehenbiziko silaban hartzen
dute. Patroi markatu hau hurrengo kasuetan agertzen da: (a) Hitz-erroa silababaka-
rrekoa denean: [drrera, biltzagua (hau da, azentu eremua erroa da). (b) Hitz-erro
markatuekin (salbuespen lexikalak): dntzar, dntzarra, séme, sémia, éguen, éguena, idola,
idolia, dénpora, dénporia. (c) Hitza bisilabaduna denean: lau bidba baina babia, babdak;
gérri, gerrixa; dize, aizia; 4gifi, agifia (hau da, hitzaren azken silabak ezin du azentua
eraman).

1.2.2. Ekialdeko gipuzkera

Gipuzkoako ekialdeko hizkera gehienetan Ofatiko sistemarekin antzekotasun
haundia duten sistemak aurkitzen ditugu. Hizkera hauetariko askotan, dena den,
azentu eremua hitz osoa da, eta ez hitz-erroa. Horregatik, azentua bigarren silaban
ager daiteke hitz-errroa silababakarra denean ere: [urrizn. Bestaldetik, eskualde
honetako hizkera askotan, hitz-erro silababakar eta bisilabadunen pluralean patroi
markatua (lehenbiziko silaban) erabiltzen da: gizdna baina gizonak, lurrétik baina
lirretatik. Datu honek Mendebaldeko sistemarekiko lotura diakronikoa erakusten du
argi eta garbi. Izan ere, leku batzuetan arau-aldaketa oso berria izan daiteke; azken
belaunaldiotan gertatu den aldaketa bat.

1.2.3. Bortzerrieta

Bortzerrietako hizkerak azentuari lotutako fenomeno bereziak ditu; alegia, bokal
neutralizazio eta galketa gogorrak. Agian, arrazoi honetatik aparteko sistema bezala
ikusia izan da. Dena den, fenomeno hauek “epifenomenocak” dira, Mitxelenaren
(1972) hitzetan esateko. Azentu nagusia ezartzeko erabiltzen diren arauak kontuan
hartzen baditugu, erdialdeko patroi berberak aurkitzen ditugu; hots, kasu oroko-
rrean azentu nagusia bigarren silaban: mendia, inportantzi, arminivik, maddrikatu; eta
kasu markatuan azentu nagusia lehenbiziko silaban: bdeliaka, bésta. Ofiatin bezala,
azentu eremua hitz-erroa da: menditik baina lirretik. Ofiatin ez bezala, aldiz, azentua
hitzaren azken silaban ager daiteke: lau mendi, lau zakir.

1.3. Hondarribia /lapurtera zaharra

Hondarribiko sisteman, azentu eremua hitz-erroa da, Bortzerrietan eta Ofiatin
bezala. Bortzerritako sisteman ez bezala, azentua hitz-erroaren eskuinaldetik konta-

tuz ezartzen da. Hitz-erroak hiru silaba edo gehiago dituenean, erroaren azken silaba
astuna bada azentua erroaren azken silaban ezartzen da, eta arina bada, erroaren
azkenaurrekoan: euskaldin.a, txistuldri.ya, txistuldri.yakentzat. Hitz-erroa bisilabadu-
na bada, azentua bigarren silaban (erroaren azkenean) erortzen da kasu markatuga-
bean: mendi.ya, txakirr.akin, lau mendi. Silababakarra bada, eremuak duen silaba
bakarrean erortzen da azentua: Jdrr.etikan, drv.akentzat (Hualde eta Sagarzazu 1991).

Pierre d'Urteren izkribuetan Mitxelenak (1972) aurkitu zuen azentu sistema
berdintsua zen. Beraz, Mitxelenak Lapurtera zaharra deitzen duen azentu-eredua,
funtsean gaurregun Hondarribian erabiltzen dena da.

Orain arte ikusi ditugun hiru azentu-eredu nagusiek (Mendebaldekoa, Erdialde-
koa eta Hondarribia/lapurtera zaharra) ezaugarri garrantzisu bat dute amankomu-
nean; hots, hitz markatu eta markatugabekoen arteko bereizkuntza. Are gehiago,
neurri handi batean, hitz markatuak edo azentuzko salbuespen lexikalak berdinak
dira eremu honetako hizkeretan, Mitxelenak (1985: 588) ohartu zuen moduan.
Ezaugarri hau erabil dezakegu sail zabalago bat definitzeko.

1.4. Goinafarreraren azentu-eredua

Nafarroa Garaiko zati handi batean, azentua ez da bereizgarria eta normalean
azkenaurreko silaban ezartzen da, Mitxelenak (1972) esaten digun moduan. Era
honetako sistema baten deskribapena Salabururen (1984) Baztango hizkeraren iker-
ketan aurkitzen dugu. Ibarrak (1994) sistema berbera deskribatzen du Ultzamako
hizkerarako. Goinafarreraren eremuan ezezik, aezkeran (I. Camino, ahozko komuni-
kazioa) eta zaraitzueran (Mitxelena 1967, 1976) ere aurkitzen dugu sistema hau.

1.5. Sakana

Arbizun eta Sakanako beste herri batzuetan, azentua ez da bereizgarria. Hala ere,
azentu-patroia ez da aurreko atalean aipatu duguna. Normalean badago azentu bat
hitzaren -edo hitz andanaren lehenbiziko edo bigarren silaban eta beste bat azken
silaban: drbizuarrd edo arbizuarvd.

1.6. Basaburua/Imoz

Guttien espero genuenean, edo, hobe esan, guttien espero genuen lekuan, Ibarrak
(1994) azentu bereizgarria duen hizkera bat aurkitu du, non eta goinafarreraren
eremuan; Basaburua eta Imozeko hizkeran, hain zuzen. Bizkai-Gipuzkoetako hizkera
askotan bezala, hemen ere singularra eta plurala bereizten dira azentuaren bidez.
Baina, bereizkuntza erabat bestelakoa da. Nafarroako Basaburuan eta Imozen “[s]in-
gularrean, azentu nagusia joaten da ezkerretik hasita, lehenengo edo bigatren sila-
ban, eta azentu birrenkari bat badago azken silaban” (Ibarra 1994: 402). Pluralean,
aldiz, azentu nagusia pluralaren morfema daukan silaban erortzen da; hau da, azken
silaban absolutibo eta ergatiboan, baina azkenaurrekoan datibo, soziatibo edo bene-
faktiboan, adibidez. Bereizketa hau deklinabidean zehar egiten da, Ibarrak datu
akustikoen laguntzaz erakusten duen moduan. Era honetan, hurrengo singular/plu-
ral pareak bereizten dira: gizonak/gizondk, emdkuméklemakumék, emdkumirilemakumiri,
emdkumeekin/emakumékin, emdakumeentzatiemakuméntzar. Ibarrak ez digu esaten hitz
markatu edo berezirik dagoen, Mendebaldeko eta Erdialdeko ereduetan bezala.

Kointzidentzia hori aurkituko bagenu, horrek zerbait esango liguke sistema honen
jatorri historikoaz. Nire susmoa, hala ere, horrelakorik ez dagoela da. Aldiz, zubere-
rak eta erronkarierak duten sistemarekin antza handiagoa ikusten dut, Mendebalde-
ko/Ekialdeko sistemekin baino. Lotura historiko bat bilatzekotan, nik, beraz,
ekialderantz begiratuko nuke.

1.7. Lapurtera/behenafarrera

Gaurko lapurtera eta behenafarreraren azentuari buruz ezin esan gauza handirik.
Dakigunaren arabera, euskalki hauetan azentua ez da bereizgatria eta esaldi-mailako
fenomenoa da, frantsesez bezala edo Mendebaldeko sisteman bezala, hitz azentuga-
beek osatutako esaldietan, eta ez hitz-mailakoa. Gauzak horrela badira ere, egoera
honek nahiko berria izan behar du leku askotan. Lehen esan bezala, XVIII. mende
arte guttienez gaurko Hondarribiko azentuarekin zerikusi estua zeukan sistema bat
erabiltzen zen Lapurdiko kostaldean (Mitxelena 1972). Bestaldetik, Leizarragak (Be-

raskoitzen sortua) gaurko zubereraren azentubidearekin erlazionatutako sistema bat
erabili zuen (Lafon 1935).

1.8. Ekialdeko azentu-eredua (zuberera/erronkariera)
1.8.1. Zuberera

Gaurko lapurtera eta behenafarrerarekin gertatzen zaigun ez bezala, zubereraren
azentua nahiko ondo ezagutzen dugu, bai fonologia eta baita fonetikaren aldetik ere,
batez ere Larrasqueten (1928, 1931, 1934, 1939) lanari esker (cf. baita Gavel 1920,
1960; Hualde 1993a; Gaminde 1994b). Jakina den moduan, euskalki honetan azen-
tua bereizgarria da. Gehienetan azentua azkenaurreko silaban ezartzen da; baina kasu
jakin batzutan azken silaban kokatzen da: lan gizun, giziina, gizdnak baina gizunék;
alhdba, mugagabea, baina #/habd, singularra, etab.

1.8.2. Erronkariera

Mitxelenak (1954) erakutsi zuen moduan, erronkarieran erabiltzen zen azentu-
ereduak antzekotasun handia zuen zubererarenarekin, nahiz eta konplexuagoa izan.
Deklinabide-atzizkirik gabeko hitz gehienak paroxitonoak dira, baina badira oxito-
noak eta proparoxitonoak. Kasu orokorrean, hitz-erroaren azentua ez da mugitzen
deklinabide-atzizkiak erroari eransten zaizkionean: gizon, gizona, gizonak; morrdi, mo-
rréia, morvéiak, morvéiari; bézino, bézinua; ovvdtz, orvdtza, orrdtzarveki; méndi, méndia,
ménditik, méndiara; lir, lirriara; maiordl, maiordla, maiordlentako; gizu, gizia, giziak
gizietarik. Hala ere, bi kasutan, atzizkiak hartzen du azentua. Lehen eta behin,
absolutibo plurala izan ezik, pluraleko beste atzizki guztiek erakartzen dute azentua:
gizon baina gizonék, gizonéntako; artzdi baina artzayéki. Bigarrenik, /a/-z bukatzen
diren hitz-erroekin, azentua kontrazioa gertatzen den silabara mugitzen da: /alaba-a/
alabd, arvopik, karrikdn, lazienda-a-ral azienddra, azienddreki. Bi salbuespen hauek,
noski, zubereran ere ematen dira eta batasun historikoa erakusten dute.

Esan bezala, sailkapen hau ez da behin-betikoa. Alderantziz, dauzkagun hutsu-
neak betetzen diren neurrian, sailkapena zuzendu eta aldatu beharrean aurkituko
gara. Zorionez, hizkera jakin bati buruzko ikerketa monografikoak gero eta ugaria-
goak dira eta hauetan ikertzaileek, garai batean ez bezala, azentuzko fenomenoak

kontuan hartzen dituzte gaurregun. Mitxelenak (1972) markatu nahi zuen ikerkerta
bidetik ibiltzen hasiak gara, bada. Dena den, azentuera eta intonazioa euskal fonolo-
giako alderdirik ezezagunenak dira, oraindik ere.

2. Euskal azentuen historiaz!

2.0. Lehen atalean ikusi dugun bezala, euskal hizkerak konparatzen ditugunean,
agian desberdintasunik nabarmenenak azentuaren arloan agertzen dira, hau beti
aitortu ez bada ere. Euskalki batzuetan azentuak ez dauka funtzio bereizgarririk.
Beste batzuetan, bai ekialdean eta bai mendebaldean, alderantziz, azentua bereizga-
rria da. Mendebaldeko hizkera batzuetan bereziki, oso azentu sistema konplexuak
aurkitzen ditugu. Problema ez da soilik oso sistema desberdinak aurkitzen direla,
ekialdeko eta mendebaldeko ereduen arteko lotura historikoak ez daudela batere
begien bistan baizik. Euskal dialekto guztien antzinako batasuna egiatzat hartzen
badugu, azentua dugu behaztopagarri.

Atal honetan, euskal azentu aniztasunaren jatorria eta garapena hartzen dut az-
tergai, hain zuzen. Ezer baino lehen, ikerketa honen mugak argi utzi nahi ditut.
Soilik eta bakarrik azentu-eredu historikoen garapena izango dut kontuan. Aldiz,
hasperenketaren kokaguneak eta beste kontsonantezko fenomeno batzuk azentu za-
harrari buruz ematen diguten lekukotasuna ez dut kontsideratuko hemen (ikus
Michelena 1958, 1985; Martinet 1955). Nire berreraiketa ez da Mitxelenak haspe-
renketa azaltzeko proposatzen duena bezain zaharra izango, beraz. Ikusiko dugunez,
gaurko sistema guztientzat edo gehienentzat azentu beteizgarririk gabeko etapa bat
berreraiki daiteke. Hau frogatzeko azentu bereizgarrizko sistema desberdinak nola
garatu ziren azaldu beharko dut.

2.1. Zubereraren azentu ereduaren kasuan, azentu bereizgarria nola sortu zen
ikustea ez da batere zaila. Lehen esan bezala, goinafarreraren eskualde handi batean
azentua ez da bereizgarria eta azkenaurreko silaban erortzen da besterik gabe. Zube-
reraz ere, azentua hitzaren azkenaurreko silaban erortzen da komunzki; baina badira
salbuespenak eta salbuespen hauek azentua bereizgarri egiten dute. Hala eta guztiz,
salbuespen hauen jatorria argi eta garbi dago. Azentu paroxitonoaren arauaren bi
salbuespen nabarienak bokal kontrakzio baten ondorioak dira. Alde batetik, beti
aipatzen da @lbabd absolutibo singularra a/hiba mugagabearekin kontrastatzen dela.
Noski, lehen kasuan /alhaba-a/ daukagu eta azkenaurreko azentuaren arauaren arabe-
ta albabda izango genuke garai batean. Bigarrenik, pluraleko formetan, absolutiboan
ez ezik, beste formetan azentua azken silaban erortzen da: gizinak baina gizunék,
gizunér, gizunén, etab. Mitxelenak erakusten duen bezala, lehenagoko garai batean
*gizond(g)ek bezalako formak suposa ditzakegu. Kontrakzio berriagoek ere patroi
oxitonoa eragiten dute: mendizk > mendik (baita diptongoak ere: err[61] > err[6i]).
Horrezaz gain, hitz elkartu eta eratorri batzuek azentu oxitonoa daukate bigarren
osagaia silababakarrekoa denean (#ita7, bazter-s6). Hauek azaltzen dira osagai bakoi-
tzak azentu eremu bat osatzen badu eta bigarren osagaiari ezartzen zaion azentua
nagusia bada. Mailegu berri batzuek ere azentua azken silaban daramate (desganizdl,

(1) Atal honetan egiten ditudan proposamen gehienak Diachronica aldizkarian argitaratu artikulu batean agertu
dira (Hualde 1993c¢).

beniisé). Badirudi, beraz, garai bateko zubereraren azentua ez zela bereizgarria eta
salbuespenik gabe azkenaurreko silaban erortzen zela konkluditu dezakegula.?

2.2. Mendebaldera mugituz, lehen esan bezala, eta Mitxelenak (1985) ikusi zue-
nez, mendebaldeko hizkeretan erabiltzen diren azentu-ereduek (gure Mendebaldeko,
Erdialdeko eta Hondarribiko/antzineko Lapurdiko kostaldeko ereduek) lotura histo-
riko garbiak erakusten dituzte. Eredu hauen artean, konplexuena Mendebaldekoa da,
besteek baino azentu bereizkuntza gehiago erakusten baititu. Azentubide honetan
kontzentratuko gara, bada, neurri handi batean. Datu zehatzak ematearren, Getxoko
hizkera erabiliko dugu adibideen iturri (cf. Hualde eta Bilbao 1992, 1993).

Lehen atalean aipatu bezala, Gernika/Getxoko azentu sisteman, kasu markatuga-
bean azentua talde fonologikoaren azken silaban erortzen da. Esa1d1 mailako azentu
hau, azentu grabe baten bidez adieraziko dut:

(1) lau txakir, gure txakurvé, gure txakurveri, gure txakur ederva, gure txakur

ederrari, gure lagunen txakurvé ‘gure lagunaren txakurra’, gure lagunen
txakurrer

(1)ean agertzen diren hitz guztiak berez azentugabeak dira. Adibide bakoitzaren
azken silaban agertzen den azentua esaldi-mailako fenomeno bat da. Konkretuki,
galdegaigunean daudenean edo isolatuki ahoskatzen direnean, hitz hauek azentua
har dezakete beren azken silaban (esan bezala, silaba azentudunak hartzen duen
goiko tonua ezkerralderantz hedatzen da). Hitz gehienak talde honetan sartzen dira,
hain zuzen.

Beste hitz batzuk, aldiz, azentu fixoa daukate silaba jakin batean. Zehazkiago,
motfema batzuk azentu lexikala daukate. Baina azentu lexikal edo morfologiko hau
askotan ez da gauzatzen lexikoki dagokion morfeman. Atzizki batzuk aurreazentua-
tzaileak dira; hau da, azentua aurreko silaban ezartzen dute. Adibidez, pluralezko
atzizki guztiak aurreazentuatzaileak dira:

(2)  gure txakirrek, txakirreri ‘txakurrei’, gure laginen txakdrreri ‘gure lagu-
nen txakurrei’, mendi edérratara

Singularrean agertzen diren pare bat atzizki ere aurreazentuatzaileak dira: /-"tik/
ablatiboa eta /-’gas/ komitatiboa. Azken hau forma mugatuari eransten zaio:
[ 4

(B)  menditik (cf. mendird) txakurré(g)as (cf. pl. txakdrrekas)
Eratorpen atzizkien artean ere batzuk aurreazentuatzaileak dira:

(4)  bigarren  saspigarren
edérrena  bdltzena
edérregi  bdltzegi
ibilkera  asikera
negdrti  moskdrti
gerxiotar  gernikar

(2) Mitxelenak (1958, 1985) erakusten duen bezala, oraindik lehenago azentua bigarren silaban (eta kasu
markatuan lehendabizikoan) erortzen zela suposatu behar dugu, hasperenketaren ezarketa azaltzeko.

Hala ere, beste batzuk azentugabeak dira:

(5)  argitasun gogortasun
ederto txarto
lotzagarri penagarri

Bestaldetik, erro batzuk azentu fixoa daukate (azentudunak dira):

(6) mugagabe datibosing

orrorz orrotzari
éuskera éuskerari
i5éra isérari

ifiusénte ifiusénteri

Hitz elkartuetan, normalean, azentua lehen osagaiaren azken silaban erortzen da:

(7)  sagisarra
burdiandi
negdrrin (negar egin)

Hitz batek morfema markatu (azentudun/aurreazentuatzaile) bat baino gehiago
eduki dezake. Kasu honetan, lehen morfema markatuak determinatzen du azentua-
ren kokagunea:

(8) /on-’en-a/ Onena
Isagarr-"ak/ sagdriak
/on-"en-"ak/ Onenak
/ederr-"en-a/ edérvena
/saspi-’gatren-a/ saspigarvena
[saspi-’garren- ‘ak/ saspigarrenak
/kékolo-"en-"ak/ kokoloenak
/txakurr-"an-"ari/ txakdrrenari ‘txakurrener’
/bilbo-"tarr-"ak/ bilbotarrak
/kdnpo- "tarr-"ak/ kdnpotarrak

Hitz elkartu askok azentu markatua dute, osagaiak markatugabeak izan arren.

Salbuespenak salbuespen, hitz konposatuetan azentua lehen osagaiaren azken silaban
jartzen da Getxon: '

(9) Hitz elkartuak (Getxo): burdandi, buriigogor, elisate, elisaurre, ilgora, ilbe-
va, sagisar, seméalabak, artésati, atzésar, mutilsar, bisimodu, 6llar, bdserri,
ftanrre, éxondo, dmama, ditive, dirdai, afdloste, itdrrondo, artdgaro, léngusu.

Konposatuen azentuazio berezia Mendebaldeko ereduaten eremuan zehar zabal-
durik dago. Beste adibide hauek Bergarakoak dira, bizkaieraren beste muturrean
(UNED-Bergara 1988):

(10) Hitz elkartuak (Bergara): ardierven, adbero, burdaundi, eskiluze, kakdmuti-
ko, oddlbako, ipirterre, txoriburn, babdbeltz, gibélurdin

Fonologia sinkronikoaren aldetik konkluditu behar dugu hitz konposatuen azen-
tua jartzeko arau berezi bat dagoela. Arau honek azentu bat sartzen du hitz elkartu
baten lehen osagaiaren azken silaban. Orduan, azentu markatua bi arrazoirengatik
sortzen da. Alde batetik morfema batzuek azentu lexikala daukate. Beste aldetik,
konposatuen araua daukagu.

Historikoki morfema markatuen azentu lexikalak eta hitz elkartuen azentuak
neurri handi batean jatorri bera daukatela erakusten saiatuko naiz orain. Bereziki,
atzizki markatuen aurreazentuatzailetasunak sorrera konposatuen arauan daukala
erakutsiko dut.

Hitz konposatuen azentuazio markatua fenomeno zaharra da. Hau bere hedadura
geografikoak erakusten du, alde batetik. Gainera, goiko adibideetan ikus daitekeenez,
araua beste prozesu fonologiko zaharrak erakusten dituzten konposatuetan aplika-
tzen da. Proposatu nahi dudana da, hain zuzen, hitz konposatuen azentuazio bere-
zian mendebaldeko euskal azentuaren jatorriaren giltza aurkitzen dela.

Nire proposamena hauxe da. Mendebaldeko euskara zaharrak ez zeukan azentu
bereizgarririk. Azentu sistema gaurregungo frantsesarsna bezalakoa zen; hau da,
azentu eremuaren azken silabak nagusitasun prosodikoa hartzen zuen sistematikoki.
Berdin zaigu azentu eremua hitza edo perpausa izatea. Baina azentu eremua hitza
bazen, orduan perpausaren azken azentuak besteak baino nagusiagoa izan behar
zuen, normala den bezala.

Azentu berrizgarririk gabeko sistema hau hitz konposatuetarako arau berezi bat
sortu zenean hasi zen aldatzen. Hizkuntza askotan hitz elkartuak modu berezi ba-
tean azentuatzen dira. Nahikoa da ingelesez aurkitzen ditugun bereizketak aipatzea,
adibidez, black bird ‘txori beltza’ eta blackbird ‘zozoa’ edo black béard ‘ohol beltza’ eta
bldckboard ‘arbela’ (azentu akutua nagusia da eta grabea bigarren mailakoa). Ingelesez
hitz elkartuetan Compound Rule deitzen dena aplikatzen da. Arau honen ondorioz
hitz elkartuaren lehen osagaiak hartzen du azentu nagusia. Gussenhovenek (1991)
modu honetan formalizatzen du Compound Rule delakoa:

(11) Compound Rule (hitz elkartuen araua):

*— @/ [*] [__] (Stratum 2)

Adibideak:
* * *
[High] [Street] = [High] [Street]
* * * * * ®

[[light] [house]] [keeper] — [[light][house]] [keeper] — [[light] [house]][keeper]

Arau honek dioenez, egitura morfologiko jakin batean (konposatu eta antzekoe-
tan) azentu bat (izartxo bat) kentzen da beste azentu baten atzetik doanean. Hau da,
konposatuaren lehen osagaiak daraman azentuari ematen zaio lehentasuna, beste
osagaien azentuak kenduz (edo guttiagotuz).

Mendebaldeko euskaraz horrelako arau bat sortu zen garai batean. Esan bezala,
kasu orokorrean azentua talde prosodikoaren azken silaban kokatzen zen eta oraindik
kokatzen da. Konposatuetan aldiz, ingelesez bezala, hitz elkartuen arauaren ondo-
rioz, lehen osagaiak hartzen zuen azentu nagusia. Adibide bat ematearren, sagu

zaharra bezalako perpausa batean, azentu nagusia azken silaban eroriko litzateke (eta
erortzen da gaurregun Mendebaldeko hizkera gehienetan): sagu zaharra perpausa hau
hitz konposatua balitz, aldiz, konposatuen arau bereziak azentua lehen osagaiaren
azken silaban jarriko luke: sagr-zaharra. Argi dago, besterik gabe, hitz elkartuen
arau honekin azentuaren kokagunea esanguratsu bihurtuko litzatekeela.

Azentu bereizgarriaren sorkuntzan bigatren faktore bat latinetiko maileguak izan
ziren. Antzin Mendebaldeko euskaraz azentua azken silaban erortzen zenez, latinez-
ko mailegu guztiak hitz markatuak izango lirateke azentuaren aldetik; hizkuntza
honetan, bukaeratik hasi eta bigarren edo hirugarren silaban erortzen bait zen azen-
tua. Maileguak gero eta gehiago ziren eta kasu askotan beren jatorrizko azentua
gorde zuten mendebaldeko euskalkietan. Getxoko hizkeran, eta mendebaldeko beste
hizkeretan, mailegu zahar askotan jatorrizko azentua aurkitzen dugu. Hurrengo
hitzak mailegu zaharrak dira, batzuk erromatarren denboretan mailegatuak izan
ziren, beste batzuk Ertaroan, antza denez:

(12) Mailegu zahat markatuak (Getxo): akdllu, alkindara, iséra, dntzar, apds-
tolu, autino, askéra, dénda, dénpora, doméka, titéra, ervegifia, eskila, espilln,
estdria, gastélu, géla, gona, gorta, gire, kerisa, ki(n)pilla, kolldra, léku,
makilla, puxika, sékula, txdsta, yintza

Mailegu modernoago edo adin ezezezagunekoetan ere, askok eta askok jatorrizko
azentua mantentzen dute Getxoko euskaraz:

(13) Mailegu markatu modernoak (Getxo): abdrka, afénizi, akdba, akirda,
alégre, amdita, antipdtiku, apdrte, auménta, apardin, drbol, arvinke, artéia,
asikre, baliénte, bandéra, barvinta, bentdna, ervosdrio, itxdre, ifiusénte, fibri-
ka, ervepiiblika, karretéra, miskifin, paréja, bota, botilla, botika, buélta,

1ib(u)ra.

Beste mailegu batzuk, zaharrak zein berriak, azentuzko markatutasuna galdu
dute eta gehiengoari asimilatu egin zaizkio:

(14) Mailegu markatugabeak (Getxo): abade, abendu, abilidoso, alkate, armosu,
angeri, arrakade, bake, bentaja, ermite, lora, parte, prise, pisu ‘peso’ (baina
pisu ‘piso’), posture ‘apuesta’ (baina postire ‘postura’), yoko

Gure hipotesia da, orduan, hitz elkartuen araua eta maileguen azentua manten-
tzea Mendebaldeko euskararen azentu bereizgarriaren bi oinarriak izan zirela.

Hipotesi honetan, hitz markatu guztiak maileguak dira eta jatorrizko azentua
gordetzen dute edo hitz elkartuen egitura daukate edo izan dute eta hitz elkartuen
arauaten bidez azaltzen dira. Orain, hipotesi bikoitz honen bidez hitz markatu
guztien edo gehienen azentua azaltzea posible ote den ikusi behar dugu.

Eratorpen atzizkien markatutasuna ez dago azaldu beharrik, hitz eratorri eta
elkartuen antzekotasuna nabaria baita. Beste gauza askotan ere hitz elkartuak eta
eratorriak modu betean portatzen dira. Prozesu moderno bat aipatzeko, /a/ bokalaren
igoeta goiko bokal baten atzetik, /txakurr-a/ txakurre, ez da hitz elkartu baten
osagaien artean aplikatzen, mutilsar (mutilzahar) eta ez *mutilser; era berean saspiga-

rren, gernikar esaten da eta ez *saspigerren, *gerniker. Eratorpen atzizki markatuak
aurreazentuatzaileak dira hitz elkartuen antzeko muga mortfologiko gogor bat sar-
tzen dutelako. Historikoki, hitz eratorrietan hitz elkartuen araua aplikatuko litzate-
ke. Gure galdera izango litzateke zergatik ez diren autreazentuatzaileak eratorpen
atzizki guztiak.

Kasu interesgarri bat pluralaren azentu markatua da. Azentuak oposakera garbi
eta orokor bat sartzen du deklinabidean. Plurala azentuaren bidez bereizten da

singularretik eta mugagabetik. Arratzun, adibidez, hurrengo paradigma aurkitzen
dugu:3

/
(15) Singular/mugagabe eta pluralaren artekd oposaketa (Arratzu)?
mugagabea singularra ph){ala pl hurbila

abs  sagar sagarra  _—sagariak sagdrrok
erg  sagarrek sagarvak sagdrrak sagdrrok
dat  sagarveri sagarrayi sagdrrari sagdrrori
gen  Sagarren sagarvan Sagdrran sagdrron

Beste hurrengo forma hauek Larramendik (1729) ematen dizkigu (cf. Hualde
1991b):

(16) Larramendi

sing pl

guizond guizonac *
guizondc guizinac

guizonari guizonai

guizonarén guizinen(a)

Azentuzko oposaketa hau nola sortu zen galdetzen badugu, hipotesia honako hau
litzateke: pluralaren egitura morfologikoa, alde batetik, eta singular eta mugagabea-
rena, beste aldetik, garai batean desberdinak zirela. Momentu historiko jakin batean
pluralaren egitura konposatu edo talde klitikoen antzekoa baldin bazen eta singula-
rreko morfemak, aldiz, erroarekin lotuagoak bazeuden, azentuazio desberdinak sor-
tuko lirateke gure hipotesian. Pluraleko morfemak klitikoak edo baldin baziren, hitz
elkartuen arauak azentua erroaren azken silaban jatriko luke: sagdrritak. Morfemen
lotura singularrean estuagoa bazen, hitz elkartuen araua ez litzateke aplikatuko eta
azentu arau orokorrak talde prosodikoaren (edo hitzaren) azken silabari emango lioke
azentua: sagarr+4. Hau da gaurko egoera azaltzeko proposatu behar duguna.

Gaurregun ez dago diferentzia morfologikorik singularreko eta pluraleko motfe-
men artean; denak atzizki hutsak dira. Alabaina, hipotesizatu dugun bereizketa
morfologikoa garai batean esistitzen zela frogatzen duen ebidentziarik ote dagoen
galdetu egin behar dugu. Eta erantzuna baiezkoa da.

(3) Hemen Arratzuko datuak ematen ditugu paradigma morfologikoa osoago mantentzen delako hizkera hone-
tan Getxon baino. Getxoko datuak berdinak dira azentuaren aldetik, baina plural hurbila galdu da era mugagabea
ere ez da hain ondo bereizten.

(4) Azentu markarik gabe agertzen diren hitzek azken silaban hartzen dute azentua talde prosodiko baren
bukaeran daudenean. ‘

Bai singularreko eta bai pluraleko atzizkiak erakusle askeetatik datoz historikoki
(ikus Mitxelena 1981, Irigoien 1985). Esan bezala, gaurregun biak mota bereko
atzizkiak dira. Hala ere, Mitxelenak (1981), azentuarekin zerikusirik ez duen ebi-
dentzia erabiliz, konkluditu zuen singularreko morfemak atzizki bihurtu zirela plu-
ralekoak baino lehenago. Mitxelenak erabiltzen dituen datuak hauexek dira.
Bizkaieraz arau bat dago erro-bukaerako /a/ beste bokal baten aurrean /e/-z aldatzen
duena. Arau hau singularrean aplikatzen da /alaba-a/ zlabea eginez (eta handik /a-
bia, alabie, alabi, beste arau batzuk aplikatuz hizkera desberdinetan). Pluralean,
aldiz, arau hau ez da inon aplikatzen. Absolutibo plurala /alaba-ak/ #ldbak, da eta
inola ez *zlabeak. Mitxelenak konkluditzen du arau hau sortu zen garaian singularra
atzizki lotua zela baina plurala ez (agian klitiko bat zen). Arrazonamendu honek
singular eta pluraleko mugatzaileek /a/-z bukatzen diren erroekin erakusten duten
portaera desberdina azaltzen du.

Hain zuzen, hau da gure hipotesiari indarra emateko behar genuen ebidentzia.
Guk, orduan, konkluditzen dugu, gure aldetik, gaurregun pluraleko atzizkiak au-
rreazentuatzaileak direla hitz elkartuen azentu araua sortu zenean neurri batean
morfema askeak zirelako.

Lehen esan bezala /-'gaz/ eta /-’ti(k)/ atzizkiak ere aurreazentuatzaileak dira.
Komitatiboaren “atzizkitasuna” oso berria da, dudarik gabe, absolutiboari eransten
baitzaio, eta ez hitz-erroari: /alaba-a-'gaz/ alabedgaz, /alaba-"ak-'gaz/ aldbakaz. Abla-
tiboaren atzizkia aurreazentuatzailea da Bizkaiko hizkeretan, baina ez Gipuzkoakoe-
tan. Agian azentua lortu du /’-ti/ eratorpenezko atzizkiarekiko analogiaz (bildsirti),
edo agian atzizki bera da etimologikoki (cf. Mitxelena 1985: 236). Edozein kasutan,
bizkaiera zaharrean ablatiboaren atzizkia - rean zen.

Oraindik euskal jatorrizko hitz monomorfemiko markatuak gelditzen zaizkigu
azaltzeko; hau da, maileguak izan gabe eta sinkronikoki egitura morfologiko konple-
xua eduki gabe markatuak diren hitzak. Badirudi hemen ere azalpen bat aurki
dezakegula arlo lexikal batzuetan.

Hasteko, atlo semantiko pare batean hitz markatu asko sartzen dira. Getxon eta
beste leku askotan, asteko zazpi egunak markatuak dira: illéna, martitzena, egistena,
dguena, bariku, sapdtu eta doméke. Azken bi hitzen azentu markatua, sapdtu eta doméke,
beren kanpoko jatorriagatik azaltzen dira; nahiz eta agian *sdpatu espero genukeen.
Lehen lau egunak direla eta, Mitxelenak (1971), azentua batere kontutan hartu gabe,
hitz hauek konposatuak direla eta bigarren osagaia egun hitza dela proposatu zuen.
Illéna, Mitxelenarentzat dies lunae latinezko izenaren itzulpen literala da: *7/-eguna.
Hau hola bada, azentua lehen silaban egotea espero genuke. Baina hau ez da proble-
ma handirik, hitz markatuetan azentu aldaketak ez baitira arraroak. Adibide garbi
bat emateko, Getxon pdiata esaten da, jatorrizko patdia-ren azentua lekuz aldatuz.
Hitza markatua izatea da garrantzia duena. Martitzena hitzak azalpen berbera dauka
Mitxelenaren aburuz: dies Martis latinezko deitura *Marti(t)z-eguna bezala itzuli zen,
hitzez hitz, eta handik martitzena. Hemen azentua guk espero genukeen lekuan
agertzen da: lehen osagaiaren azken silaban. Salto bat eginik, laugarren egunaren
izenean Mitxelenak jatorrizko *egu-eguna ikusten du; hortik *egiena lortuko genuke
hitz elkartuen araua aplikatuz eta, azentua atzeratuz, gaurko Getxoko dguena (Arra-

tzun egrena). Egiistena izenaren etimologiaz Mitxelenak ez digu ezer esaten. Etimolo-
giak nire ofizioa ez izan arren, nik *egy-aztena proposatuko nuke, hedatuagoa den
asteazkena-ren parekoa (¥zzten hitza azken hitzaren kidea omen zen, ikus Agud eta
Tovar-en hiztegi etimologikoa 1989: 463-532, azken eta azten hitzen pean). Dena
den, egristen-aren lehen osagaia egu(n) hitza da, zalantzarik gabe. Hau honela, azentua
hitzaren bigarren silaban espero genuke, eta hortxe aurkitzen dugu: eg#szena. Bide
batez egiski ere azentuduna da, hitz konplexua dela erakutsiz, < *eg#(n)-zki.> Bariku
azaltzeko Mitxelenak latinezko dies sine cena espresioaren itzulpena dela proposatzen
du; hau da *abari bagako eguna. Horrela bada, gure hipotesiaren arabera azentuak
lehen osagaiaren azken silaban erori beharko luke. Eta hola da. Mitxelenak proposa-
tutako deribazioa hauxe izango litzateke (azentuak nik ipintzen ditut): *abari bagako
egun > *¥(a)bari-bako-eun > *bari-(b)ako-un > *bariakun > bariaku > barikn. Hemen
azentuaren kokagunea Mitxelenak proposatzen duen etimologiarekin bat dator ze-
hazki. Honekin, asteko egun guztien azentu markatua azaldu dugu. Bukatzeko,
Getxon astelehen hitza ere ezaguna dela esan nahi dut. Hitz hau ere markatua da:
astélena. Hemen azentuazioaren azalpena argi eta garbi dago, hitz hau konposatu
nabaria baita: asté-leben.

Askotan aipatzen den azentuazio markatuzko kasu bat lekuzko hitzena da. Kasu
honetan azentuazio markatua mendebaldeko azentuzko eskualde osoan zehar aurki-
tzen dugu eta baita Bidasoako sisteman ere. Getxon lekuzko hitzen artean hurren-
goak markatuak dira: durre, dize, ondo, drte, 65te, dsau (ziur asko konparatibo zaharra),
gdne, kdnpo, lékn, téki, dspi (edo aspi). Hala ere, lekuzko hitz guztiak ez dira marka-
tuak; batzuk markatugabeak dira: alde, albo, barru. Lekuzko hitzen markatutasun
prosodikoa azaltzeko, hitz hauek postposizio bezala erabiltzen direla eta hitz elkartu
askotan agertzen direla aipatzen du Mitxelenak (1972). Mitxelenak ere esaten digu
durre, drze eta agian talde bereko beste hitz batzutan, antza denez, azken bokala
historikoki epentetikoa dela. Mitxelenak aipatzen dituen azalpen hauek nahiko dira
gure hipotesian azentuazio markatua sor arazteko. Dena den, hitz elkartuetan gure
arauak lehen osagaiaren azken silaban jartzen du azentua eta ez bigarren osagaiaren
lehen silaban. Getxoko adibideak erabiltzeko: étzondo, étzaurre, étzatze eta baita erzépe
(azken honetan azentua bigatren silaban dago hau erroaren azkena delako). Modu
batean edo bestean, hitz hauek forma aske bihurtu zirenean, hasierako azentua hartu
zuten, hitz markatu askorekin asoziatuak zeudenez gero.® Bestaldetik, £dnpo eta lgkn
maileguak dira eta jatorrizko azentua mantentzen dute.

Hitz markatu morfemabakarreko batzuk atzizki fosilizaturen bat daukate. Haien
artean duskera eta érdera;, bdskari, gosari, ydnari, édari (baina afari, markatugabea
Getxon eta, nik dakidanez, leku guztietan) sartu behar dira. Beste adibide bat
bikarrik hitza da. Hitz honen etimologia bat-garr da, dudarik gabe; bigarren elemen-
tua -garren atzizkiatena delarik.

Kasu batean aurrizki fosilizatu bat aurkitzen dugu. Euskara zaharrean, kausati-

(5) Joseba Lakarrak (ahozko komunikazioa) *egu(#)-z+ eki proposatu du. Azken osagaia (ek7) sorraldeko forma da,
noski. .

(6) Hizkera barzuetan hitz elkartuen azentua bigarren osagaiaren lehen silaban erortzen da gehieneran. Gure
hipotesiaren arabera patroi honek berriagoa izan behar du.

boak sortzeko -7z~ aurrizkia erabiltzen zen. Aurrizki fosilizatu hau daukaten aditz
guztiak markatuak dira:

(17) Aditz kausatiboak (Getxo)
erdbilli < e-va- bil-i
evikatzi

< e-ra-ka(t)s-i
evdbutzi < e-ra-ku(t)s- i
éro(a)n < e-ra-0a-n
ére(g)in < e-ra-gi-n
érontzi < e-¥Ya- antz-i

Larramendik (1729) ere erdman, erdan, erdzo, erdci ematen dizkigu.

/e/-bokalaz bukatzen diren hitz markatu batzuetan, beharbada azken bokala
epentetikoa da; haien artean: drte ‘encina’, béste,” barre.

Egia esan, azaldugabeko hitzak gelditzen dira, baina zerrenda ez da oso luzea. X.
Bilbaoren (Hualde eta Bilbao 1992) hiztegian agertzen direnak hauexek dira:

(18) dgirin, artési, dusi, bélarri, bille, Biskai, ddndarres, égi ‘verdad’, gdngil,
génora, gariko ‘vestante’, ifirri, iribiotu (agian kausatibo zaharra?), izxédon,
kankdrro, karvdmarro, kdskagarra, lapiko, ldpotzara ‘tipo de cesto’, malliki,
mdmarro, matrdlla, drrotz ‘aguja’, osila, otzdra, pervetxiko, sébor, sarrdntza,
stinde, 1xistu, ikondo, isaba (ugazaba).

Agian hauvetariko batzuk atzizki fosilizaturen bat daukate; batez ere hiru eta lau
silabadunak, hipotesi nahiko orokor batean euskara zaharrean morfemek ez bait
zeuzkaten bi silaba baino gehiago, J. Lakarrak gogora ekartzen didanez (cf. Lakarra,
prestatzen). Bestaldetik jakin behar da hitz hauen azentuketa markatua arrunta den
ala ez beste hizkeretan. Dena den, onddarra ez da handiegia.

Laburbilduz, garai bateko mendebaldeko euskarak ez zeukala azentu bereizgarri-
rik eta azentua talde prosodikoaren azken silaban erortzen zela beti proposatu dugu.
Gaurko azentu bereizgarriak bi iturburu ditu. Lehenik, hitz elkartuetan eta antzeko
egituretan azentu nagusia lehen osagaiaren azken silaban jartzen zuen arau bat sortu
zen: itdr#bury, sagdrriak, adibidez. Bigarrenik, latinezko eta erromantzezko mailegu
askok beren jatorrizko azentua gorde zuten: sékula, aizkéra, adibidez.

Orain, beste hizkeren datuak hipotesi honekin elkargarriak diren ikusi behar
dugu. ,

Hasteko, Mendebaldeko azentuaren eremuan aurkitzen ditugun diferentzia naba-
ri batzuk berrikuntzatzat har ditzakegu. Mendebaldeko hizkera batzuetan, azentua
atzizki jakin batzuk baino bi silaba lehenago agertzen da: géxonak, apirtuteko, adibi-
dez, eta ez gixdnak, apurtiteko, beste lekuetan bezala. Hau da, atzizki aurreazentua-
tzaile batzuek azentua beste silaba bat ezkerralderantz mugitzen dute. Fenomeno
honetan askotan silaba kopurua kontutan hartzen da eta gainera bakarrik testuingu-
ru motfologiko jakin batzuetan gertatzen da mugimendu hau. Adibidez, Markinan
ezkerraldeko mugimendua absolutibo pluralean gertatzen da: gixonzk, baina ez ge-

(7) J. Lakarrak (a.k.) *ber-*eze-de(na) > berzte > beste, bertze proposatu du.

nitibo pluralean: gixdnen eta ez *gixonen. Gainera hizkera honetan araua ez da aplika-
tzen erroa hirusilabaduna denean: alébak eta ez *4labak. Getxon pluralean ez dago
azentu mugimendurik eta gisdnak esaten da, baina partizipio inperfektiboan badago
mugimendua: apdrtuten edo dpurtzen, ibilliten edo #bilten. Zeberion eta Arratian /tu/-z
bukatzen diren partizipioek jasotzen dute mugimendua baina beste partizipioek ez,
etabar. Prozesu honen baldintzak tokitik tokira hain desberdinak izanik, berrikuntza
bat dela ematen du. Arau honek gehigarrizko konplexutasun bat sartzen du fonolo-
gian. Gainera ezkerralderanzko lerraketa honek ahalezko bereizketa kopurua murriz-
ten du. Hizkera jakin batean menditik eta lékutik (eta mendirik azentugabea) bereizten
badira azentuaren aldetik, eta beste batean ménditik eta lékutik aurkitzen baditugu,
patroi berberarekin, bigarren egoera honek berriagoa izan behar du.

Aldakuntza radikalago bat Lekeitioko hizkeran sortu zen. Hizkera honetan mot-
fema markatu guztiek, erroek nahiz atzizkiek, azentuazio paroxitonoa eragiten dute;
hau da, azentua hitzaren azkenaurreko silaban jartzen dute (kasu ez markatuan
petpaus fonologikoaren azken silaban erortzen da). Morfema markatuak Gernikan
markatuak direnak dira gehien batean, baina beren efektuak guztiz ezberdinak dira
(ikus Hualde 1990; Hualde, Elordieta eta Elordieta 1993, 1994):

(19) Lekeitio

/on-"en-a/ onéna (‘hoberena’ edo ‘hauena’)
/on-"en-ari/ onendri

Isagarr-"ak/ sagdrrak

/on-"en- "ak/ onénak

/ederr-"en-a/ edervéna

/ederr-"en-a-ri/ edervendri

/saspi-'garren-a/ saspigarvéna

/saspi-'garren-"ak/  saspigarrénak
/txakurr-'en-‘ari/  txakurvendri
/bilbo-"tarr-"ak/ bilbotdrrak
/kénpo-"tarr-"ak/  kanpotdrrak

Hitz elkartuetan ere, azentua azkenaurreko silaban aurkitzen dugu eta ez bi
osagaien mugan: buruandifa, burnandifdri, etab.

Modu honetan Gernika/Getxoko sisteman egiten diren bereizketa asko Leketion
galtzen dira. Esate baterako Gernika/Getxoko zxaksirrenari ‘al de los petros’ edo ‘a los
de los perros’ eta txakurrénari ‘a los del perro’, berdinak dira Lekeition: biak txzkurre-
ndri. Beste hizkeratan ere erro markatuetan azentua azkenekoan ezezik, beste edozein
silabatan eror daiteke: sékula, doméka. Lekeition oposaketa hau ez da posible. Dudarik
gabe Lekeitiokoa berriagoa da Gernika/Getxoko sistema baino. Hori garbi dago
maileguen tratamendua kontsideratzen badugu. Getxon azentua askotan jatorrizko
lekuan mantentzen den bitartean, Lekeition hau ez da gertatzen. Aldakuntza histori-
ko baten ondorioz, azentu markatu guztiak azkenaurreko silabara mugitu egin dira
eta azentuazio araua aldatu egin da, modu honetan esistitzen ziren oposaketa batzuk
neutralduz. '

Eskualde askotan (Markinaldean, Bergaran, Zeberion, etab.), azentu ez-markatua

azkenaurreko silabara mugitu da. Badira beste diferentzia batzuk mendebaldeko
hizkeren artean, baina hemen ezin ditzakegu denak kontsideratu. Nolanahi ere,
aurkitzen diren diferentziak problema handirik gabe esplika daitezke, nahiz eta
batzutan garrantzizkoak izan fonologia sinkronikoaren aldetik.

2.3. Ikuspuntu sinkronikoaren aldetik, gure Mendebaldeko eta Etdialdeko ere-
duak eredu desberdinak dira, azentu arau arras desberdinak batituzte. Diakroniaren
aldetik, aldiz, bi ereduen arteko lotura ezin garbiagoa izan liteke zenbait kasutan,
aldakuntza gure begien bistan gertatzen ari baita. Hizkera batzuetan (Azpeitian,
adibidez), gaurregun hiztun zaharrek mendebaldeko tipoko azentu sistema bat era-
bili arren, hiztun gazteek azentua bigarren silaban jeneralizatu dute (edo jeneraliza-
tzen ari dira). Dena den, beste zenbait lekutan azentua bigarren silaban jartzen duen
araua zaharra izan daiteke. Bidasoako hizkeretan zaharra da, dudarik gabe. Azentu
markatugabea paroxitonoa den hizkeretan, horrelako aldaketa bat nola gerta daite-
keen ikustea ez da zaila, hitz hirusilabadunak (arruntenak: gizéna, txaksdrra) ambi-
guoak baitira arauaren norabidearen aldetik. Noski, norabide aldaketa honen
ondorioa azentu bereizketa askoren galera da. Hala ere, hitz-erroa markatua bazen
eta azentua lehen silaban bazeraman, bere markatutasuna mantentzea posible da.
Halaber, atzizki aurreazentuatzaileen azentuzko ezaugarrien betrinterpretapena get-
ta daiteke. Adibidez, Mendebaldeko ereduan /-en/ superlatiboa aurreazentuatzailea
da eta dnena, edérrena eta ikusgarriena hitz markatuak dira. Azentu araua aldatzen
bada, azentua bigarren silaban finkatuz, ikusgarriena > ikdsgarriena aldaketa espero
dugu. Aldiz, drena hitzak bere azentua manten dezake, baina sistema berrian honen
azalpena izango da /-en/ atzizkia azentu eremutik at geratzen dela. Hizkeran atzizki
batzuekin azentua atzeratzen bazen (adibidez, gizonzk) fenomeno honen berrinterpre-
tapena gerta izan daiteke, Gipuzkoako ekialdeko hizkera batzuetan gertatu den
moduan.

Ofiatiko hizkerarako badaukagu hiztegi azentudun bat, Izaguirrerena (1970).
Hiztegi honetako datuen arabera, badirudi Mendebaldeko sisteman aurreazentua-
tzaile diren atzizki batzuek Ofiatin azentuera markatua (lehen silaban) eragiten dutela
erroa silababakarra denean: bdlizegixa, métzeixa; biltzagua, métzaua; biltzena, métzena;
bigarrena. Hitz markatuen artean mailegu asko ere aurkitzen ditugu: dingeru; dnima,
dnimia; drbola, drbolia; dntzar, dntzarva; bibora, bike, bikia; déinporia; kile, kilia; lége,
légia; séru, sérua, siku, sikua; s6ka, sokia; médikua; sékula.® Noski, maileguen “markatu-
tasuna” galdu da azentua hitzaren lehendabiziko silaban erortzen ez bazen. Mende-
baldeko hizkeretan azentua lehen silaban daukaten beste zenbait hitz Ofiatin ere
markatu bezala agertzen dira. Adibidez, /4tze/, /durre/ eta beste lekuzko hitz batzuk
markatuak dira: dtzia, dizekalde, dtzera, dizerabide; durria, durratziak, durrekalde; gdin-
beria, gaifiitikuak; gdifietik. Egun-izen batzuk ere markatuak dira: dstelena, mdirtisena,
bguena, zdpatua (baina egudstena, doméeka, markatugabeak Ofiatiko sisteman). Datu
hauek Mendebaldeko sistemarekiko lotura erakusten dute. Ez dut uste datuen alde-

tik problema haundirik dagoenik proposatu dudan garapen diakronikoa onartzeko
lotura historiko bezala.

(8) Mailegu zahar hauetariko batzuek azentua galdu dute Mendebaldeko hizkeretan, aldiz.

2.4. Hondarribian, Ofiatin bezala, azentua ez da inoiz zenbaki/kasuzko atzizkie-
tan erortzen, azentu eremutik kanpo gelditzen baitira. Azentua erroaren azken sila-
ban erortzen da kasu markatugabean; baina, erroak hiru silaba edo gehiago baldin
badauzka eta bokalez bukatzen baldin bada, azentua erroaren azkenaurreko silaban
erortzen da. Hurrengo adibideak Hondarribikoak dira (ikus Hualde eta Sagarzazu
1991): drrari (sg), drrakeri ‘(pl), a los gusanos’, katdari (sg), katiiakeri (pl), laginari
(sg), laginakeri (pl), txistuldriyakeri (pl), beldrriya, matxapéia, giltzurdifia, ostegin, kaz-
kalabdrra. Tkusi dugunez, Bidasoako hibai-arroaren beste lekuetan, aldiz, azentua
bigarren silaban jartzen da. Noski bi sistema hauen arteko diferentzia erro luze
samarrekin ikus daiteke bakarrik.

Eman ditugunak arau orokorrak dira, baina badira arau hauetaz landa geratzen
diren hitzak; hau da, salbuespen lexikalak. Salbuespenetan, Mendebaldeko hizkere-
kiko bat-etortzea nabaria da. Ondoko hitzek azentu markatua dute bai Hondarribian
-eta bai Gernikaldeko eta Mendebaldeko beste hizkeretan ere:

(20) Erro markatuak
Hondarribia Arratzu (Gernika)

bdsua bdsoa (‘'vaso’)
t6kiya tikiZe

béstia béstie

librua librue
durrera éurrera
dtzera dtzera

féndia Jéntie
kdnpora kdnpora

Mendebaldeko eta Ofiatiko sistemetan bezala, Hondarribian oso itxura zaharreko
maileguak aurkitzen ditugu hitz markatuen artean:

(21) Hondarribia Ofiati

dénbora dénpora, dénporia < témpora
miiskillu < midsculu(m)
lore, loria Iora, l6ria < flore(m)
Jku, jokna Joku, jokua < jocu(m)

Zoritxarrez, ez daukagu oraindik hizkera honen hiztegi azentudunik, baina daki-
danez mailegu askok gorde egin dute jatorrizko azentukera.

Mendebaldean eta Ofiatin bezala ere, atzizki batzuk azentu eremurtik kanpo
gelditzen dira; haien artean, konparatiboak:

(22) Hondarribia Arratzu

béltzagua bdltzawa
garbiyagua garbifawa
béltzena baltzena

Dena kontutan hartzen dugunean, garbi dago gure Mendebaldeko, Ekialdeko eta
Hondarribiko/antzineko Lapurdiko kostaldeko azentubideek funtsezko batasun his-
toriko bat erakusten dutela, nahiz eta gero arau sistema desberdinak garatu. Hala

ere, lotura historiko zehatzak ez daude beti garbi. Mendebaldeko azentubidetik
Erdialdeko sistemara (hots, azentua bigarren silaban) nola iragan daitekeen ikusi
dugu. Dudarik gabe, aldakuntza hori nahiko berria da Gipuzkoako leku askotan.
Baina Bidasoako eskualdean azentua bigarren silaban jartzen duen arau oso zaharra
izan daiteke. Hain zuzen, aipatu bezala, Mitxelenak (1958, 1985) arau berau propo-
satzen du antzineko euskararako, hasperenketaren datuak azaltzeko. Azentubide ber-
dintsuak dauzkaten hizkeren arteko harremanak historikoki nahiko korapilatsuak
izan daitezke, beraz.

